
   

  

 

 

 

 

 

 

 

Halltõõzz eʹtǩǩõs eeʹttiǩ-kådda 

EʹTǨǨÕÕZZ VUEIʹVVÄÄŠŠLAŽ SIISKÕS 

Eʹtǩǩõõzzâst eʹtǩǩeet muʹttemnalla måtam luâttsuõjjlemvuuʹdi vuâđđummšest valdiajânnmid 
uvddum lääʹjj, måtam ođđ luâttsuõjjlemvuuʹdi vuâđđummšest valdiajânnmid uvddum lääʹjj da 
måtam riikk vuäʹmstem vuuʹdi noorrmest meermeäʹccen da luâttmuõrrkarddsen uvddum lääʹjj 
di õhttsiʹžže 18 lääʹǩǩed, kooivuiʹm leät vuâđđääm meermieʹccid, luâttmuõrrkarddsid da jeeʹres 
luâttsuõjjlemvuuʹdid eeʹjj 1923 luâttsuõjjlemlääʹjj nuäjain. 

Eʹtǩǩõs teâudd väʹlddminister Sanna Marin halltõsprograamm täävtõõzz årstâʹtted luâđ 
määŋghämmsažvuõđ huânnʼnummuž Lääʹddjânnmest. Täävtõʹsse vuällmõõžž kuånst âʹnne seʹst 
luâttsuõjjlemlääʹjjšiõttummuž oođummuž. Halltõõzz eʹtǩǩõõzzâst eeʹttiǩ-kådda luâttsuõjjlem-
lääʹǩǩen da måtam tõõzz õhttneei laaʹjji muʹttmest 76/2022 eʹtǩǩeeš eeʹjj 1996 uvddum 
luâttsuõjjlemlääʹjj nuäjain laaʹjjin vuâđđuum 13 meermieʹcc rääuhtemšiõtlmi peeiʹvtummuž ođđ 
luâttsuõjjlemlääʹjj meâldliʹžžen. Tän eʹtǩǩõõzz täävtõssân lij säʹtted še ouddâl eeʹjj 1996 
luâttsuõjjlemlääʹjj viõʹǩǩepuättmõõžž vuâđđuum luâttsuõjjlemvuuʹdi rääuhtemšiõtlmid õõut-
meâldliʹžžen ođđ luâttsuõjjlemlaaʹjjin da säʹtted rääuhtemšiõtlmid lääʹjj tässa.  

Eʹtǩǩõõzz mieʹldd rääuhtemšiõtlmi oummu vuõiggâdvuõđid da õõlǥtemvuõđid kuõskki 
kõõččmõõžžin šiõtteʹčeš Lääʹddjânnam vuâđđlääʹjj 80 § 1 momeeʹnt meâldlânji laaʹjjin. Vooud-
laž spesiaalšiõtlmid, kook kueʹsǩǩe jeäʹrben säʹmmlai alggmeervuõiggâdvuõđid, pääiklaž aassji 
vuõiggâdvuõđid di peälštemviõǥǥi toiʹmmjummuž, peeiʹvteʹčeš oouʹdmõsân lääʹjjšiõttummša. 
Lââʹssen säʹmmlai dommvuuʹdest ainsmââttčeš säʹmmlai kulttuur tuõʹllʼjummuž da oouʹdum-
muž oudldõõzzid rääuhtemšiõltmid tuejjuum ǩeeʹrj ool piijjmõõžživuiʹm. Eʹtǩǩõõzz mieʹrren ij 
leäkku muʹtted ânnʼjõž luâttsuõjjlemvuuʹdi rajjõõzzid ni tuejjeed miârkteei muttsid viõǥǥâst 
åårrai rääuhtemšiõltmid.  

Lääʹjj lie jurddum pueʹtted viõʹǩǩe seämma-äiggsânji luâttsuõjjlemlaaʹjjin (xx/xx). 

—————  

Tuʹmmstõkauʹǯǯjõs 

Ooudpeäʹlnn eʹtǩǩuum vuâđald uuʹdet eeʹttiǩ-kååʹdd priimmâmnalla tän lääʹǩǩeʹtǩǩõõzz: 

Vaʹlljed pääiʹǩ. 
 

Lääʹǩǩ  

måtam luâttsuõjjlemvuuʹdi vuâđđummšest valdiajânnmid uvddum lääʹjj muʹttmest 

Eeʹttiǩ-kååʹdd tuʹmmstõõǥǥ meâldlânji  
jaukkeet måtam luâttsuõjjlemvuuʹdi vuâđđummšest valdiajânnmid uvddum lääʹjj (83/1938) 

12 § 2 momeeʹnt da 14–18 §:id,  
muuʹttet 1 § di    
lââʹzztet 4 a da 4 b §:id tännalla: 

 
1 § 

 
Nåkam luâttsuõjjlummuž äiggavuäǯǯam diõtt, koʹst šiõtteet eeʹjj 1923 luâttsuõjjlemlääʹjjest 

(71/1923), vuâđđeet Malla da Pisavaara luâttmuõrrkarddsid. 
— — — — — — — — — — — — — — — — — — — — — — — — — — — — — — 
 

4 a § 
 

Malla da Pisavaara luâttmuõrrkarddsin ǩiõlddum tååimain šiõtteet luâttsuõjjlemlääʹjj ( / ) 49 
§:st da rääuhtemšiõltmid kuõskki čårstõõǥǥin peäggtum lääʹjj 50 § 1 momeeʹnt 1–3, 6–9 da 11 
paaiʹǩin di 2–5 momeeʹntest da 51 §:st. Peäggtum lääʹjj 50 § 1 momeeʹnt 6 pääiʹǩest peäggtum 
puäʒʒhååid âlgg jäʹrjsted nuʹtt, što vuuʹd luâttäärv jie šõõdd vaar vuâlla.  

Luâttsuõjjlemlääʹjj 50 § 5 momeeʹntest šiõttuum meâldlânji Malla luâttmuõrrkarddsest 
vuäǯǯat puäʒʒhååid rääʹjted vuuʹd luâttäärvai staanâm diõtt da tän meäʹr vääras raajjâd 
puäʒʒääidaid.   

Tõn lââʹssen, mâid luâttsuõjjlemlääʹjj 50 § 1 momeeʹnt 6 pääiʹǩest šiõtteet, Pisavaara luâtt-
muõrrkarddsest vuäǯǯ raajjâd puäʒʒhååid oudldem ǩeâmpaid, puäʒʒääidaid da jeeʹres rajjsid, 
väʹldded puäʒʒhoiddu taarbšum muõr di kõskkpoddsânji kuõrjtõõvvâd da raajjâd äävtool 
puäʒʒhoiddu õhttneeʹl. 

 
 

4 b § 
 

Liikkummuž rääʹjtummšest, luâttsuõjjlemvuuʹd håidd- da ââʹnnemplaanâst, jäʹrjst-
õsvuâkkõõzzâst riikk luâttsuõjjlemvuuʹdest, luâttsuõjjlemvuuʹd raaji mieʹrrummšest da 
mieʹrǩǩummšest, vuuʹd õhttummšest riikk luâttsuõjjlemvoudda di 
huõđđuväʹlddemvuõiggâdvuõđâst jääʹǩǩtet, mâid luâttsuõjjlemlääʹjj 56–60 da 135 §:in šiõtteet.  
 

 
——— 

Tät lääʹǩǩ puätt viõʹǩǩe   mannu    peeiʹv 20  . 
————— 

2. 

Lääʹǩǩ  

måtam ođđ luâttsuõjjlemvuuʹdi vuâđđummšest valdiajânnmid uvddum lääʹjj muʹttmest 

Eeʹttiǩ-kååʹdd tuʹmmstõõǥǥ meâldlânji  
jaukkeet måtam ođđ luâttsuõjjlemvuuʹdi vuâđđummšest valdiajânnmid uvddum lääʹjj 

(634/1956) 21 § 2 momeeʹnt da 23–27 §:id, 
muuʹttet 1 § 1 momeeʹnt jååʹđtemciâlkki, A pääiʹǩ pâʹjjǩeeʹrjtõõzz, B pääiʹǩ pâʹjjǩeeʹrjtõõzz da 

4 pääiʹǩ di 
lââʹzztet 21 a–21 e § tännalla: 
 

1 § 
 

Nåkam luâttsuõjjlummuž äiggavuäǯǯam diõtt, koʹst šiõtteet eeʹjj 1923 luâttsuõjjlemlääʹjjest 
(71/1923), vuâđđeet täid riikk vuuʹdid luâttsuõjjlemvuʹvdden: 
— — — — — — — — — — — — — — — — — — — — — — — — — — — — — — 

A. Luâttmuõrrkarddsen: 
— — — — — — — — — — — — — — — — — — — — — — — — — — — — — — 

 
B. Meermeäʹccen:  

— — — — — — — — — — — — — — — — — — — — — — — — — — — — — — 
4) Pyhähäkki vuʹvdd Saarijärvi kååʹddest Pyhä-Häkki meermeäʹccen; 

— — — — — — — — — — — — — — — — — — — — — — — — — — — — — — 
 

21 a § 
 

Vaskijärvi, Vesijako, Sinivuori, Häädetkeidas, Salamanperä, Ulvinsalo, Paljakka, Runkaus, 
Maltio, Sompio di Kevo luâttmuõrrkarddsin ǩiõlddum tååimain šiõtteet luâttsuõjjlemlääʹjj ( / ) 
49 §:st da rääuhtemšiõltmid kuõskki čårstõõǥǥin peäggtum lääʹjj 50 § 1 momeeʹnt 1–3, 6–9 da 
11 paaiʹǩin di 2–5 momeeʹntest da 51 §:st. 

Tõn cõõggǩani, mâid luâttsuõjjlemlääʹjj 49 § 1 momeeʹnt 1 pääiʹǩest šiõtteet, Kevo da Sompio 
luâttmuõrrkarddsin pääiklaž sääʹmõutstõõzz vuäzzla vuäǯǯa raajjâd luâttjieʹllemvuõʹjji 
harjjtummuž vääras taarbšum lâuʹŋŋkuäʹđid.  

Tõn cõõggǩani, mâid luâttsuõjjlemlääʹjj 49 § 1 momeeʹnt 5 pääiʹǩest šiõtteet, Kevo luâtt-
muõrrkarddsest pääiklaž sääʹmõutstõõzz vuäzzlaid da tõid, kooi dommkååʹdd vuuʹdest 
suõjjlemvuʹvdd lij, vuõiggâdvuõtt šeeʹlled reeppaid reeppǩiõlivuiʹm. 

Luâttsuõjjlemlääʹjj 50 § 1 momeeʹnt 4 pääiʹǩ meâldlaž muõʹrji uussmõš da kuõbbri noorrmõš 
lij soovšum Runkaus, Maltio, Sompio da Kevo luâttmuõrrkarddsin pääiklaž sääʹmõutstõõzz 
vuäzzlaid di tõid, kooi dommkååʹdd vuuʹdest suõjjlemvuʹvdd lij.  

Kevo luâttmuõrrkarddsest lij soovšum luâttsuõjjlemlääʹjj 50 § 1 momeeʹnt 5 pääiʹǩ meâldlaž 
kueʹllšeellmõš pääiklaž sääʹmõutstõõzz vuäzzlaid da tõid, kooi dommkååʹdd vuuʹdest 
suõjjlemvuʹvdd lij.  

Sompio luâttmuõrrkarddsest leʹddi Sompiojärvist lij soovšum luâttsuõjjlemlääʹjj 50 § 1 mo-
meeʹnt 5 pääiʹǩ meâldlaž kueʹllšeellmõš di jeeʹres kueʹllšeellmõš še luâttsuõjjlemlääʹjj 51 § 1 
momeeʹnt 4 pääiʹǩ meâldlânji.   

Tõn lââʹssen, mâid luâttsuõjjlemlääʹjj 50 § 1 momeeʹnt 6 pääiʹǩest šiõtteet, puäʒʒhåid-
damvuuʹdest leʹddi luâttmuõrrkarddsin vuäǯǯ raajjâd puäʒʒhååid oudldem ǩeâmpaid, 
puäʒʒääidaid da jeeʹres rajjsid, väʹldded puäʒʒhoiddu taarbšum muõr di kõskkpoddsânji 
kuõrjtõõvvâd da raajjâd äävtool puäʒʒhoiddu õhttneeʹl. 

Luâttsuõjjlemlääʹjj 51 § 1 momeeʹnt 3 pääiʹǩest jurddum šiiljieʹllišlaaji jieʹllʼji jaukkummša 
õõuti mieʹldd lij puäʒʒhåiddamvuuʹdest lââʹssen vuõiggâdvuõtt luâttmuõrrkarddsest toiʹmmjeei 
paalǥâskååʹdd vuässõkniiʹǩǩin da Lääʹddjânnam šiilkõõskõõzz tän vääras jeäʹrben nõõmtem 
oummin dommkååʹddest huõlǩani. 

 
21 b § 

 
Liesjärvi, Linnansaari, Petkeljärvi, Pyhä-Häkki, Rokua, Oulanka di Leammi meermieʹccin 

ǩiõlddum tååimain šiõtteet luâttsuõjjlemlääʹjj ( / ) 49 §:st da rääuhtemšiõltmid kuõskki 
čårstõõǥǥin peäggtum lääʹjj 50 da 51 §:in. 

Tõn cõõggǩani, mâid luâttsuõjjlemlääʹjj 49 § 1 momeeʹnt 1 pääiʹǩest šiõtteet, Leammi 
meermieʹccest pääiklaž sääʹmõutstõõzz vuäzzla vuäǯǯa raajjâd luâttjieʹllemvuõʹjji harjjtummuž 
vääras taarbšum lâuʹŋŋkuäʹđid. 

Tõn cõõggǩani, mâid luâttsuõjjlemlääʹjj 49 § 1 momeeʹnt 5 pääiʹǩest šiõtteet, Leammi 
meermieʹccest pääiklaž sääʹmõutstõõzz vuäzzlain lij vuõiggâdvuõtt mieʹcsted mieʹcstemlääʹjj 
meâldlânji jeeʹres šiilšlaajid ko riiss da ǩieʹtǩ. Seämma vuõiggâdvuõtt lij dommkååʹddsteez tõin, 
kooi dommkååʹdd vuuʹdest meermeäʹcc lij.  

Tõn cõõggǩani, mâid luâttsuõjjlemlääʹjj 49 § 1 momeeʹnt 5 pääiʹǩest šiõtteet, Oulanka 
meermieʹccest tõin, kooi dommkååʹddest meermeäʹcc lij, lij vuõiggâdvuõtt dommkååʹddsteez 
mieʹcsted mieʹcstemlääʹjj meâldlânji kuuʹmp da kuõbǯ meermieʹcc vuuʹdest di siõmšilli da sõõrv 
meâlddõskaartâst 1 čuäʹjtum Kitkaniemi da ääʹppvueʹzz vuuʹdin. Kuusamo õhttsažmieʹcc 
vuässõkniiʹǩǩin lij dommkååʹddest huõlǩani vuõiggâdvuõtt mieʹcsted sõõrv meâlddõskaartâst x 
čuäʹjtum Kitkaniemi vuuʹdest. 

Tõn lââʹssen, mâid luâttsuõjjlemlääʹjj 50 § 1 momeeʹnt 6 pääiʹǩest šiõtteet, puäʒʒhåid-
damvuuʹdest leʹddi meermieʹccin vuäǯǯ raajjâd puäʒʒhååid oudldem ǩeâmpaid, puäʒʒääidaid da 
jeeʹres rajjsid, väʹldded puäʒʒhoiddu taarbšum muõr di kõskkpoddsânji kuõrjtõõvvâd da raajjâd 
äävtool puäʒʒhoiddu õhttneeʹl. 

Čoʹrsteeʹl luâttsuõjjlemlääʹjj 50 § 1 momeeʹnt 6 pääiʹǩest, Oulanka meermieʹccest 
luâđastvuejjam puäʒʒhåiddamtuâjain muõttǥâʹttem jânnmin lij soovšum tåʹlǩ meermieʹcc 
huâllamǩeäinai mieʹldd. Meäʹcchalltõs vuäitt soovšed luâđastvuejjam puäʒʒhåiddamtuâjain 
muõttǥâʹttem jânnmin še jeeʹresåʹrnn ko huâllamǩeäinain Meäʹcchalltõõzz jeäʹrben čuäʹjtem 
vuuʹdin. 

Luâttsuõjjlemlääʹjj 51 § 1 momeeʹnt 3 pääiʹǩest jurddum šiiljieʹllišlaaji jieʹllʼji jaukkummša 
õõuti mieʹldd lij puäʒʒhåiddamvuuʹdest lââʹssen vuõiggâdvuõtt meermieʹccest toiʹmmjeei 
paalǥâskååʹdd vuässõkniiʹǩǩin da Lääʹddjânnam šiilkõõskõõzz tän vääras jeäʹrben nõõmtem 
oummin dommkååʹddest huõlǩani. 

Leammi meermieʹccest vuäǯǯ ââʹnned da âʹlnnââʹnned Jäkäläpää da Martiniiskonpalo 
ǩeʹrddempaaiʹǩid. 

Oulanka meermieʹccest tõk, kooi dommkååʹddest meermeäʹcc lij, vuäǯǯa kuõrjtõõvvâd kõskk-
poddsânji kueʹllšeellmõõžž vääras Kitkanniemi vuuʹdest. 

 
21 c § 

 

Leammi meermieʹccest vuäǯǯ kuåivâslääʹjj meâldlânji tåiddad kååʹll mašinaviõǥǥtää di 
Meäʹcchalltõõzz looʹvin raajjâd kuåivâslääʹjj 26 § 2 momeeʹntest jurddum põõrt leʹbe raajâlm 
kåʹlltåiddam vääras. Kåʹlltåiddmõõžžin ij vuäǯǯ vaareed meermieʹcc vuâđđeem-meäʹr. 

Meäʹcchalltõs vuäǯǯ luõvted Kevo luâttmuõrrkarddsest muõr dommtarbbââʹnnma luâttmuõrr-
karddsa rajjõõvvi ǩidlmi vuäʹmsteeʹjid di Leammi meermieʹccest meermieʹcc siiʹsǩpeäʹlnn leʹddi 
ǩidlmi vuäʹmsteeʹjid. 

Sompio luâttmuõrrkarddâz rääuhtõs ij leäkku cõgldõssân Lokka tuʹlvvääuʹd tuuʹlvtummša. 
 

21 d § 
 

Måtam vuõiggâdvuõđi staanummšest, liikkummuž rääʹjtummšest, luâttsuõjjlemvuuʹd håidd- 
da ââʹnnemplaanâst, jäʹrjstõsvuâkkõõzzâst riikk luâttsuõjjlemvuuʹdest, luâttsuõjjlemvuuʹd raaji 
mieʹrrummšest da mieʹrǩǩummšest, vuuʹd õhttummšest riikk luâttsuõjjlemvoudda di 
huõđđuväʹlddemvuõiggâdvuõđâst jääʹǩǩtet, mâid luâttsuõjjlemlääʹjj 55 § 3 momeeʹntest, 56–60 
da 135 §:in šiõtteet. 

 
21 e § 

 

Oulanka meermieʹcc hoiddu da ââʹnnma õhttneei kõõččmõõžžin Meäʹcchalltõõzz tuärjjan 
vueiʹtet piijjâd meermieʹcc saǥstõõllâmkåʹdd. Saǥstõõllâmkådda koʹlle jäänmõsân kuâtmlo 
vuäzzliʹžžed, koid seämmanalla ko sij persoonlaž väärroummid Meäʹcchalltõs kåčč neellj 
eeǥǥas vuârstes. Saǥstõõllâmkååʹddest âlgg leeʹd pirrõsministeria, jieʹllemvueʹǩǩ-, jååttlõk- da 
pirrõskõõskõõzz, ääʹššvuäzzlaž kooʹddi da paalǥâskooʹddi, pääiklaž luâttsuõjjlummuž, 
šiilhååid, aassjid di jieʹllemvuõʹjjid eeʹttkõʹstti õutstõõzzi da luâđastjååʹttemsieʹbri eeʹttkâsttmõš. 
Meäʹcchalltõs toiʹmmai saǥstõõllâmkååʹdd äʹšštobddivuäzzliʹžžen. 

 
——— 

Tät lääʹǩǩ puätt viõʹǩǩe   mannu    peeiʹv 20  . 
————— 

6. 

Lääʹǩǩ  

Urho Kekkonen meermieʹccest uvddum lääʹjj muʹttmest 

Eeʹttiǩ-kååʹdd tuʹmmstõõǥǥ meâldlânji  
jaukkeet Urho Kekkonen meermieʹccest uvddum lääʹjj (228/1983) 3–5 §:id, 
muuʹttet 6 § di 
lââʹzztet 6 a–6 d §:id tännalla: 

 
6 § 

 
Urho Kekkonen meermieʹccest ǩiõlddum tååimain šiõtteet luâttsuõjjlemlääʹjj (/) 49 §:st da 

rääuhtemšiõltmid kuõskki čårstõõǥǥin peäggtum lääʹjj 50 da 51 §:in. 
Tõn cõõggǩani, mâid luâttsuõjjlemlääʹjj 49 § 1 momeeʹnt 1 pääiʹǩest šiõtteet, meermieʹccest 

vuäǯǯa pääiklaž sääʹmõutstõõzz vuäzzla raajjâd luâttjieʹllemvuõʹjji harjjtummuž vääras 
taarbšum lâuʹŋŋkuäʹđid. 

Tõn cõõggǩani, mâid luâttsuõjjlemlääʹjj 49 § 1 momeeʹnt 5 pääiʹǩest šiõtteet, meermieʹccest 
pääiklaž sääʹmõutstõõzz vuäzzlain lij vuõiggâdvuõtt mieʹcsted mieʹcstemlääʹjj meâldlânji. 
Seämma vuõiggâdvuõtt lij dommkååʹddsteez tõin, kooi dommkååʹddest meermeäʹcc lij. 

Tõn lââʹssen, mâid luâttsuõjjlemlääʹjj 50 § 1 momeeʹnt 6 pääiʹǩest šiõtteet, meermieʹccest 
vuäǯǯ raajjâd puäʒʒhååid oudldem ǩeâmpaid, puäʒʒääidaid da jeeʹres rajjsid, väʹldded 
puäʒʒhoiddu taarbšum muõr di kõskkpoddsânji kuõrjtõõvvâd da raajjâd äävtool puäʒʒhoiddu 
õhttneeʹl. 

Luâttsuõjjlemlääʹjj 51 § 1 momeeʹnt 3 pääiʹǩest jurddum šiiljieʹllišlaaji jieʹllʼji jaukkummša 
õõuti mieʹldd lij lââʹssen vuõiggâdvuõtt meermieʹccest toiʹmmjeei paalǥâskååʹdd 
vuässõkniiʹǩǩin da Lääʹddjânnam šiilkõõskõõzz tän vääras jeäʹrben nõõmtem oummin 
dommkååʹddest huõlǩani. 

 
6 a § 

 

Urho Kekkonen meermieʹccest vuäǯǯ kuåivâslääʹjj meâldlânji tåiddad kååʹll äʹrbbvuõđlaž 
mõõntõõllmõõžživuiʹm mašinaviõǥǥtää. Kåʹlltåiddmõõžžin ij vuäǯǯ vaareed meermieʹcc 
vuâđđeem-meäʹr. 
 

6 b § 
 

Meermieʹccest lij soovšum peälštemviõǥǥid šiõttuum tuâjai oudldem toiʹmmjummuš da tõn 
ooudâsviikkmõš. 

 
6 c § 

 

Liikkummuž rääʹjtummšest, luâttsuõjjlemvuuʹd håidd- da ââʹnnemplaanâst, jäʹrjst-
õsvuâkkõõzzâst riikk luâttsuõjjlemvuuʹdest, luâttsuõjjlemvuuʹd raaji mieʹrrummšest da 
mieʹrǩǩummšest, vuuʹd õhttummšest riikk luâttsuõjjlemvoudda di 
huõđđuväʹlddemvuõiggâdvuõđâst jääʹǩǩtet, mâid luâttsuõjjlemlääʹjj 56–60 da 135 §:in šiõtteet. 

6 d § 

 

Urho Kekkonen meermieʹcc hoiddu da ââʹnnma õhttneei kõõččmõõžžin lij Meäʹcchalltõõzz 
veäʹǩǩen meermieʹcc saǥstõõllâmkåʹdd. Saǥstõõllâmkådda koʹlle jäänmõsân kuâtmlo 
vuäzzliʹžžed, koid seämmanalla ko sij persoonlaž väärroummid Meäʹcchalltõs kåčč neellj 
eeǥǥas vuârstes. Saǥstõõllâmkååʹddest âlgg leeʹd pirrõsministeria, jieʹllemvueʹǩǩ-, jååttlõk- da 
pirrõskõõskõõzz, ääʹššvuäzzlaž kooʹddi da paalǥâskooʹddi, pääiklaž luâttsuõjjlummuž, 
šiilhååid, aassjid da jieʹllemvuõʹjjid eeʹttkõʹstti õutstõõzzi di luâđastjååʹttemsieʹbri eeʹttkâsttmõš. 
Meäʹcchalltõs toiʹmmai saǥstõõllâmkååʹdd äʹšštobddivuäzzliʹžžen.  

 
——— 

Tät lääʹǩǩ puätt viõʹǩǩe   mannu    peeiʹv 20  . 
————— 

 
 
 
 
 
Heʹlssnest x.x.20xx 

 
Väʹlddminister 

Sanna Marin 

 
 
 
 

..minister Ouddnõmm Sokknõmm 

Vaʹlljed pääiʹǩ. 
Vaʹlljed pääiʹǩ. 

 


